
GOUVÈNÈ CUOMO ANONSE EKSPOZISYON KAPITÒL LA PRAL LOUVRI POU ONORE NOUYÒKÈ AFRIKEN‐

AMERIKEN ENPÒTAN YO YON FASON POU REKONÈT MWA ISTWA MOUN NWA  

 

Gouvènè a Louvri Ekspozisyon an avèk Ansyen Gouvènè David Paterson ak Ansyen Kontwolè Finans ak 

Prezidan Konsèy Administrasyon SUNY, H. Carl McCall 

 

Twonpèt Louis Armstrong, Twofe Kouri‐Vit Jim Brown nan Syracuse University, Objè Atistik nan 

Harlem Hellfighters, Lèt Langston Hughes te voye ba W.E.B. DuBois se Objè ki Pami Objè ki nan 

Ekspozisyon an  

 

Jodi a, Gouvènè Andrew M. Cuomo te anonse ouvèti yon nouvo ekspozisyon nan Kapitòl pou onore 

Nouyòkè Afriken‐Ameriken enpòtan yo yon fason pou rekonèt Mwa Istwa Moun Nwa. 

 

Gouvènè Cuomo te louvri ekspozisyon an avèk ansyen Gouvènè David Paterson ak ansyen Kontwolè 

Finans H. Carl McCall, de (2) pami ventnèf (29) Nouyòkè ki te reprezante nan ekspozisyon an. Pou 

reprezante istwa 400 ane kominote afriken ameriken eta a, ekspozisyon an rakonte istwa Nouyòkè 

enpòtan yo te chwazi pou kokennchenn patisipasyon yo nan eritaj eta a. 

 

Gouvènè Cuomo di konsa, “Pandan n ap selebre Mwa Istwa Moun Nwa, li enpòtan pou pwochen 

jenerasyon Nouyòkè yo aprann konfli, batay, viktwa ak siksè kominote afriken‐ameriken an. Nou 

reprezante yon kantite moun ekstrawòdinè nan ekspozisyon nou an, epitou mwen swete ak mande pou 

Nouyòkè k ap vizite Kapitòl Eta a vin pi byen konprann ak apresye istwa eta nou an ak gwo kontribisyon 

gason ak fanm sa yo te bay.” 

 

David Paterson, premye Gouvènè Afriken‐Ameriken New York, di konsa, “Mwen fyè pou mwen isit la 

avèk Gouvènè Cuomo pou salye kouraj gason ak fanm New York ki te batay kont dominasyon ak 

diskriminasyon anpil jenerasyon Afriken‐Ameriken yo te viktim. Li trè enteresan pou yon moun fè pati 

moun ki jwenn lonè yo nan ekspozisyon sa a. Kòm Gouvènè, mwen te pran angajman pou fè Eta nou an 

vin yon modèl menm posiblite pou tout moun ak pou dwa sivil, yon efò Gouvènè Cuomo ap kontinye 

aklè. Mwen vle di Gouvènè a mèsi pou lonè sa a ak tan li pran pou rekonèt tout poto‐mitan sa yo nan 

kominote moun nwa yo.”  

 

H. Carl McCall, premye ofisyèl Afriken‐Ameriken ki te eli nan eta a, di konsa, “Se yon lonè mwen poutèt 

yo chwazi mwen pou rekonesans ansanm avèk moun tankou Jackie Robinson, Frederick Douglas, ak 

Shirley Chisholm, epitou mwen di Gouvènè Cuomo mèsi. Bagay ki pi enpòtan nou kapab fè kòm dirijan 

se edike Nouyòkè nou yo, epitou ekspozisyon sa a se yon egzanp prensip sa a aklè. Depi kreyasyon eta a, 

pase nan esklavaj, nan abolisyon esklavaj, pou rive nan mouvman pou dwa sivil modèn yo, chak moun ki 

vizite ekspozisyon sa a ap vin pi byen konprann istwa New York ak wòl enpòtan gason ak fanm Afriken‐

Ameriken yo te jwe nan fòmasyon li.” 

 

Dr. Robert L. Harris, Jr., Prezidan the Africana Research Center nan Cornell University, di konsa, 

"Ekspozisyon sa a reprezante Eta New York menm jan li reprezante Nouyòkè yo. Nan istwa nou rakonte 

yo, moun k ap vizite ekspozisyon sa a kapab envante trajektwa reyalizasyon dwa sivil yo nan eta nou an, 

depi nan batay istorik kont esklavaj ak segregasyon pou rive nan batay epòk nou an pou jistis rasyal. 

Alòske youn moun kapab wè etap nou te fè sou dènye 400 ane yo, nou dwe kontinye retire rès baryè ki 

bloke vrè pwogrè a. Pwojè sa a montre kijan Gouvènè Cuomo devwe pou rakonte istwa eta an, epitou se 

te yon lonè pou mwen travay avèk li ak administrasyon li a sou pwojè enpòtan sa a.” 

 

Ekspozisyon Mwa Istwa Moun Nwa se pati yon efò k ap fèt san pran souf pou reprezante istwa New York 

nan Kapitòl la, ki te kòmanse byen bonè ane sa a avèk reparasyon Sal Gouvènè yo ak ekspozisyon anpil 

trezò achiv eta tankou jan yo fè sa nan mize.  

 

Men kèk nan moun ki reprezante nan ekspozisyon an:  

Frederick Douglass, Abolisyonis ak premye dirijan pou dwa sivil yo  

Harriet Tubman, Abolisyonis ak premye dirijan pou dwa sivil yo  

W.E.B. DuBois, Premye dirijan pou dwa sivil yo  

Mary Talbert, Premye dirijan pou dwa sivil yo  

Sojourner Truth, Abolisyonis ak premye dirijan pou dwa sivil yo  

Langston Hughes, Otè  
James Baldwin, Otè  

Toni Morrison, womansye ki resevwa Pri Nobèl ak Pri Pulitzer 

Lena Horne, Mizisyen ak aktris 

Louie Armstrong, Mizisyen  

Marian Anderson, Mizisyen  

Phillip Randolph, Militan  

Dr. Charles Drew, Doktè ak Envantè  
Madam C.J. Walker, Antreprenè  

Percy Sutton, Biznismann  

Roscoe Brown, Avyatè Tuskegee nan Dezyèm Gè Mondyal ak Prezidan Bronx Comm. College  

Aeriwentha ("Mae") Faggs Starr, Kourè Olenpik  

Jim Brown, jwè Foutbòl Ameriken  

Jackie Robinson, jwè Bezbòl  
Kareem Abdul‐Jabbar, jwè Baskètbòl ak otè 

Governor David Paterson, Premye Gouvènè Afriken‐Ameriken  

H. Carl McCall, Premye Afriken‐Ameriken eli nan fonksyon nan eta a  

David Dinkins, Premye Majistra Afriken‐Ameriken Vil New York  



Haitian Creole 

Shirley Chisholm, Premye Manm Afriken‐Ameriken nan Kongrè a  

Adam Clayton Powell, Jr., Premye Afriken‐Ameriken pami moun New York ki te eli nan Kongrè 

a  

Edward A. Johnson, Premye Afriken‐Ameriken ki te eli nan Lejislati Sena a  

Bessie A. Buchanan, Premye fanm Afriken‐Ameriken ki te eli nan Asanble Sena a  

Constance Baker Motley, Premye fanm Afriken‐Ameriken ki te eli nan Sena Eta a  

Julius A. Archibald, Premye Afriken‐Ameriken ki te eli nan Sena Eta a  

 

Men kèk objè ki nan ekspozisyon an: 

Harlem Hellfighters Hat, jatyè ak epenglèt 

Fanfa Harlem Hellfighters 

Premye edisyon Benito Cereno Herman Melville 

Kontrandi Lyetnan Gedney sou rankont li avèk La Amistad 

Lèt Langston Hughes voye ba W.E.B. DuBois 

Twonpèt Louis Armstrong 

Twofe rapidite Jim Brown nan Syracuse University 

Kouvèti albòm 1967 Adam Clayton Powell "Keep the Faith, Baby!" 

Liv istwa Alpha Phi Alpha 
Edisyon 1914 The Sphinx 
Eskò "Stormy Weather" avèk Lena Horne ak Cab Calloway sou kouvèti a 

Riban 1848 Free Soil Party 
Lèt 1818 sou afranchisman 

Edisyon 1921 The Crisis avèk premye powèm Langston Hughes ki te pibliye 

Kopi 1923 jounal Hotel Tattler  

 

Pou jwenn plis enfòmasyon sou moun ak objè ki reprezante nan ekspozisyon an, ale sou sitwèb 

http://hallofgovernors.ny.gov.  

